PUO YA BOPHATLALATSI BA DITABA

SARS E IPILETSA HO BENG BA MESEBETSI HO PHETHELA
TSOHLE HONA JWALE KA HA LETSATSI LA HO QETELA LA 31
MPHALANE LA TSEPAMISO YA DIBUKA TSA DITJHELETE LE
ATAMELA

Tshwane, 29 Mphalane 2026 — Ditshebeletso tsa Lekgetho tsa Afrika Borwa (SARS)
di ipiletsa ho beng ba mesebetsi ba sokang ba nehelana ka Ditsebahatso tsa Nakwana
tsa Beng ba Mesebetsi tsa Tsepamiso ya Dibuka tsa Ditjhelete (EMP501) ho etsa

jwalo hona jwale, ka ha letsatsi la nyehelo le kwala ka la 31 Mphalane 2026.

Beng ba mesebetsi ba lokela ho tsepamisa lesedi la bona la meputso bakeng sa
dikgwedi tse tshelela ho tloha ka la 1 Tlhakubele ho isa ho la 31 Phato 2026, ho
akareditse le bokaalo ba Lekgetho la Lefa ho ya ka Moputso (PAYE), Letlole la
Inshorense ya ho se Sebetse (UIF) mmoho le Levi ya Ntshetsopele ya Boitsebelo
(SDL), le ho nnetefatsa hore lesedi la basebetsi le ditifikeiti tsa IRP5/IT3(a) di

nepahetse le ho re di tlatsitswe ka botlalo.

Erekaha ho setse matsatsi a mararo feela, SARS e lemosa beng ba mesebetsi ho
tloha mokgweng wa ho tlohela dinyehelo ho fihlela dihoreng tsa ho getela mme e
ipiletsa ho bona ho ipha nako e lekaneng ya ho shebana le diphoso, dinyehelo tse
gheletsweng ka thoko, kapa diphoso tse ka ba thibelang ho ikobela boitlamo ba bona

ha letstsi lena la makgaolakgang le fihla.

Hwa bohlokwa, nyehelo ha e bolele hore o se o getile; ka mora ho nyehela EMP501,
beng ba mesebetsi ba lokela ho lekola maemo a bona a nyehelo mmoho le se

bitswang PAYE Dashboard ho tiisa hore tsepamiso e feela e sebeditswe ka katleho.

Molaetsa wa SARS ho beng ba mesebetsi o bonolo: nyehela, nnetefatsa mme o
phethele, mme o tlatsitse ka hore boikobelo ba beng ba mesebetsi bo tshehetsa
boitwanelo ba tsa ditjhelete ba Afrika Borwa. Nako ena ya makgaolakgang e tla ka
mora Puo ya Nako e Mahareng ya Tekanyetso (MTBPS) ya 2026 mme e tobile
tsepamong e ntjha e hodima ho tswela pele ha nako e telele hwa ditjhelete tsa Afrika

Borwa.



Tsepamiso ya dibuka ka beng ba mesebetsi ke ntho e fetang boitlamo ba ho faela
mme ke karolo ya bohlokwa ya botshepehi ba mokgwatshebetso wa pokello ya
lekgetho Afrika Borwa. Tsebahatso ka nngwe e nepahetseng e ntlafatsa boleng ba
lesedi leo mokgwatshebetso wa lekgetho o tshepetseng ho ona mme e na le seabo
boitwanelong ba tsa ditjhelete ba naha ya rona. SARS e motjheng wa ho etsa hore
taolo ya lekgetho e be ya sejwalejwale le ho etsa hore boikobelo bo nne bo be bobebe,
empa bobebe boo bo tla le maikemisetso a hlakileng a hore beng ba mesebetsi ba
ikobele boitlamo ba bona. Molaetsa wa rona wa pele ho la 31 Mphalane ke o bonolo:

nyehela ka nepo, nnetefatsa diphetho mme o phethele mosebetsi.

Sehla sa Nakwana sa Beng ba Mesebetsi sa ho Faela sa 2026 se boela se bontsha
tsela ya SARS e ntseng e tswella ya ho etsa hore taolo ya lekgetho e be ya
sejwalejwale. Dintlafatso tsa sehla sa jwale sa nakwana sa ho faelwa ha PAYE di
akaretsa diphetoho ho EMP201 le ho EMP501, dikhoutu tse ntjha tsa mehlodi,
dinnetefatso tse lekotsweng botjha le dintlafatso tse entsweng ho e@syFile™

Employer.

SARS e hopotsa beng ba mesebetsi hore boikobelo bo morao ho nako kapa bo
fosahetseng bo ka nna ba ba bakela dikotlo le tswala. Tsela eo ditshebeletso tsa
lekgetho di sebetsang taba ya boikobelo kateng e reretswe ho nolofaletsa
balefalekgetho ho ikobela boitlamo ba bona ka boithaopo, ha ka lehlakoreng le leng

ho etswa hore ho se ikobele ho be thata le ho ba ditjeo tse hodimo.

SARS e leboha beng ba mesebetsi ba seng ba phethahaditse boitlamo ba bona le ho
ipiletsa ho bao ba sokang ba nyehelana ka ditsebahatso tsa bona tse morao tsa

EMPS501 ho etsa jwalo hona jwale.

Lesedi le fetang lena mabapi le motjha le ditthoko tsa nyehelo tsa Tsepamiso ya
Nakwana ya Dibuka tsa Ditjhelete ka Beng ba Mesebetsi le fumaneha websaeteng ya

SARS e leng www.sars.gov.za.

Ho fumana lesedi le fetang lena, ikopanye le SARSMedia@sars.gov.za.

KE PHETHO

